
	1.
	ՀՀ էկոնոմիկայի նախարարություն
09.01.2014թ. N01/7-14

	 ՀՀ էկոնոմիկայի նախարարությունը քննարկելով «Հայաստանի Հանրապետության կառավարության 2013 թվականի օգոստոսի 1-ի N846-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը հայտնում է, որ առաջարկություններ և դիտողություններ չունի:
Միաժամանակ` հիմք ընդունելով ՀՀ քաղաքացիական օրենսգրքի 146-րդ, 147-րդ, 153-րդ, 155-րդ և 509-րդ հոդվածները, «Սպառողների իրավունքների պաշտպանության մասին» ՀՀ օրենքի 16-րդ հոդվածի 5-րդ մասը, «Առևտրի և ծառայությունների մասին» ՀՀ օրենքի 6-րդ հոդվածի 1-ին մասի «գ» կետը կրկին  առաջարկում ենք ՀՀ կառավարության  N846-Ն որոշման մեջ, ինչպես նաև ՀԴՄ-ի կիրառման ոլորտը կարգավորող իրավական ակտերում «կտրոն» բառը փոխարինել «չեկ» բառով:
	Չի ընդունվել «Հսկիչ-դրամարկղային մեքենաների կիրառման մասին» ՀՀ օրենքում կիրառված է «կտրոն» հասկացությունը:
	Նախագծում փոփոխություններ չեն կատարվել

	2.
	ՀՀ ֆինանսների նախարարություն
10.01.2014թ. 
N1/6.2-5/83-14
	ՀՀ կառավարության որոշման նախագծի վերաբերյալ սկզբունքային դիտողություններ և առաջարկություններ չկան:
Միաժամանակ, հաշվի առնելով այն հանգամանքը, որ ՀՀ կառավարության 2013 թվականի օգոստոսի 1-ի «Հսկիչ-դրամարկղային մեքենաներին ներկայացվող պահանջները, կիրառման կարգը հաստատելու և Հայաստանի Հանրապետության կառավարության 2004 թվականի օգոստոսի 26-ի թիվ 1325-Ն ու 2005 թվականի հունիսի 1-ի թիվ 946-Ն որոշումներն ուժը կորցրած ճանաչելու մասին» թիվ 846-Ն որոշման 2-րդ հավելվածը հաստատված է նույն որոշման 1-ին կետի 2-րդ ենթակետով` անհրաժեշտ է նախագծի նախաբանում որոշման 2-րդ կետով բառերը փոխարինել որոշման 1-ին կետի 2-րդ ենթակետով բառերով: Բացի այդ, անհրաժեշտ է նաև նախագծի 1-ին և 2-րդ կետերում մասի և «կետում» բառերը փոխարինել համապատասխանաբար` կետի և «ենթակետում» բառերով:

	Ընդունվել է: 
	Նախագծում  կատարվել են համապատասխան փոփոխություններ: 

	2.
	ՀՀ արդարադատության նախարարություն
04.02.2014թ. 
N01/567-14
	1.   Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:	
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություններ կատարելու անհրաժեշտությունն առկա է:			
5.  Նախագծում անհրաժեշտ բոլոր հարցերը կարգավորված են:
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները  մասամբ պահպանված չեն: Այսպես՝ նախագծի 1-ին և 2-րդ կետերում  «բառերով» և «բառերը» բառերն  անհրաժեշտ է համապատասխանաբար փոխարինել «բառով», «բառը»  բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները: 
8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	Ընդունվել է: 
	Նախագծում  կատարվել են համապատասխան փոփոխություններ: 

